
Matta 26

www.BibleForChildren.org



Takhƙǝn ɓeena 
mikki a ǝna 
Wutsǝfayid Tǝɗaarha 
nda, ɗǝgha Yeeso 
Mbetani ɗǝ tsauka a minda 
ki Liyadzuru, niifɗi thleng na 
Yeeso sǝ ahu mǝra. 



Tǝrgha Mairamu 
tǝranggǝn kwalaba 
urdi sǝ na sǝdghǝn 
mbǝnggǝn na tǝ 
wuɗǝɓǝla fa ǝna 
nanda tǝ ˈya na nda 
aarha nardi, iranggǝn a 
ƙǝsǝr sar Yeeso hai 
panggǝn ɗǝ tǝ was 
tenggǝn. Tǝrgha 
lǝghǝdgha hur mindǝɗi 
tǝ mbǝnda sǝd urdi ɗi.



Tǝrgha Yahuda Iskaryoti tal ahur kumkap sǝri ɗi, 
ɗǝgha thlǝmad mamnda firistaya ɗǝ ka a fǝr Yeeso 
nǝn a kanda. Tǝkka mamnda 
firistayini mbǝnda fa sǝk nǝn ˈya 
ɓangga ɓa nggǝma nda fa a 
fǝrang wuɗǝɓǝla nda. Ƙǝla 
sayi nǝn fa tǝ mbǝrha nǝn a 
fǝrang Yeeso kanda.



Nanǝn kee ǝnagha fatsahayini 
ƙǝla ndangna Yeeso kanda ngwa 
nda fa tǝ ǝnnadmid Wutsǝfayid 
Tǝɗaarha a mbǝɗi. Na nanda a 
hǝb ǝnnarhami, tǝrangga Yeeso 
mburodi sǝ usa Faara nǝn 
kyanggǝn hai fǝranggǝnǝn 
fatsahayighǝn ɗǝ ndanggǝn 
kanda, “Thlaama kyaman, 
thlu fanna ni ya.”



Tǝranggǝn wuhuleurha sǝ na tǝ 
aam inabi usa Faara nǝn 
atenggǝn. Fǝranggǝnǝn kanda ɗǝ 
ndǝghǝn, “Saama kun heu. Ƙǝsǝr 
farna ni ya yi lǝghǝtta ɗǝfmee, 
irang nanda ɗǝ ka fiya hangga yi 
chakh ɗimiyirha.” 



“Mbiturus, Mbiturus! Hwan sheetan kwamana na a 
ƙǝƙǝranggǝn kun na heu ƙǝla na tǝ huɗarha pǝr 
wan hwalirha. Amma hwanoɗi Faara teena 
Mbiturus, amana fǝrƙǝkafekkid wa ƙǝɗiirha. A 
kyaharna ɓa, kalang wanman nggiwa sǝ ƙǝm.”



Amma nggǝmangga Mbiturus ndǝghǝn, “Paɓa, niyi 
nggungwa fa a ɗǝm hu porsǝna ɗǝ kyab, ana ǝn 
mǝrra ni, mǝrǝm kyab!” Ndangga Yeeso, “Niya 
Puroƙǝn Mbiturus, kapa na ɗiyarha tǝtaarha a 
fǝɗikɗiya na ngal sǝnɗǝna katǝra mahan.”



Tǝrgha ɗǝgha Yeeso tǝ 
fatsahayighǝn a mbǝrha 
ɗǝ na nda aarha 
Nggetsǝmani, ndanggǝn 
kanda, “Tsawama a 
mbǝɗiya, ɗǝni mbǝɗaɗǝ 
taarha ɗi hwan Faara.” 
Ndagha, “Pǝpa, ǝngya heu 
nǝghǝn pǝppa a fadwa. A 
nggǝmna fa tǝree 
sǝsadɗaɗǝ ya. Mbǝ 
nggǝmnda hurna wa, 
amma ˈya nggǝmna hurwa 
ndǝna mǝmǝl.” 



Nanǝn kee, ɗǝgha Yahuda ahu hedɗa ɗǝ tǝ sodjaya a 
samadghǝn, tǝ fa ƙǝla Ƙǝn Faara, thlǝnang na 
mamngya Firis ɓa tǝ Farisaya. Ƙǝs nda patilla 
ha, tǝ tochi, tǝ kari yanda. Tǝrgha tal ahur 
ndan kyathlanggǝn thlǝmad mafad 
firis ɗǝ na manggǝn a yi sǝma. 
Ndangga Yeeso fatsahayighǝn, 
“Malaman kanda!” Tsuwar 
thlǝmadɗa nǝn fa ki niifɗi 
kyathlang nanda ɗǝ 
ƙǝnanggǝn.



Tǝrgha ƙǝsangganda Yeeso ɗǝnda tǝghǝn minda ki 
Firis ɗǝ na manggǝn. Mbiturus ƙǝm mbu samandan 
nǝn ɗǝ inggun ma kanda. Amma dzǝk na nda 
waarha a pǝpal wuriɗi, 
tsawa nda hai kanda na 
heu a thlǝma wadɗi, 
ɓagha Mbiturus ɓa 
tsauka hai ahur 
ndan. 



Tal ahur mafaya manda 
firis na hurfidghǝn ni 
niifɗi kyathlang na 
Mbiturus thlǝmadghǝn 
ɗǝ, tsahang mee nǝn 
Mbiturus, “Mbǝ naɗi kun 
tǝghǝn ahu hed dzaitun 
wa?” Nggǝrgha 
Mbiturus ngaalghǝn. 
Tsu kee tǝtaagha 
ɗiyarha. Tǝrgha 
Mbiturus ɗǝgha 
ƙǝshaaɗǝ tǝgha kaan.



Tǝrgha mamngya Yahudayini heu 
thliinda tǝ Yeeso a mbed Mbilatus 
ɗǝ. Tsahangga Mbilatus mee 
Yeeso, “Sani na kutǝr Yahudaya 
wa?” Nggǝmangga Yeeso ndǝghǝn, 
“Nǝghǝn kee, ƙǝla 
thlǝkna.” Mbilatus na 
midghǝnsǝ a kal Yeeso nǝn 
hai, nggǝrghǝn kalang 
kanda sǝ. Amma karnda fa 

na nda a huhwarha tǝ ndaarha, 
“Tawaman ɗǝ! Tawaman ɗǝ!” 



Tǝrgha Mbilatus fǝrang Yeeso 
nǝn kanda ka a tawang 
ngganda ɗǝ. Nanǝn kee wii nda 
tǝ Yeeso. Tǝranggǝn kaɗidghǝn 
tafadghǝn a mbǝrha ɗǝ na nda 
aarha mbǝd ɓalhwad teena. 
Ibraniyaya na nda aaghǝn, 
“Nggolggota.” 



A mbǝɗa ni tawang na nda Yeeso saaɗǝ 
tǝ nafiya sǝri, tal a yisǝmadghǝn, tal 
ƙǝm a yikawadghǝn. 



Ƙǝsǝr yanfaara malang ɗǝ djaara hai. Shishamarɗi na 
a mbǝɗi na tsǝtsaɓa ɗǝ kaan hu Ƙǝn Faara djargha 
hai sǝri. Tǝrangga Yeeso uradghǝn sǝ kaan ndagha, 
“Pǝpa, ahu harwa hai niya fǝr 
yiɓǝnna.” Thlǝknǝn ndǝn kee, 
mǝrgha.



Na ka niifasǝ thlǝmnggǝnni 
Yisufu tǝ Aramatiya, nǝghǝn ahur 
mamngya na ƙǝnang pathla 
hai, Nǝghǝn a ƙǝla kutǝryid 
Faara fa. Tǝrǝm ngwa 
wa, ɗǝgha thlǝmad 
Mbilatus ɗǝ hwan 
mǝrra Yeeso nǝn. 

Hiigha 
        Yisufu kaɓad pa
      mǝrra ɓa pǝpet,
   tǝranggǝn fad Yeeso
 ahu kaɗidɗi, faɗanggǝn
 Yeeso tǝ kaɓadɗi 
ɗǝgha ɗǝ panggǝn ahu 
kwaarha raa nanda hu 
feera. Kwatǝranggǝn 
feera ɓa na manggǝn
  nggǝlanggǝn kwadɗa
                        sǝ.



Ɗathna mbǝrha hai a far yiɓǝd 
Yahudaya, Mamnda 
firistaya tǝ farisaya 
ɗǝnda thlǝmad 
Mbilatus ɗǝ. 



Ndang ngganda, “Alvari, ɗal ɗan teena 
hai aten ˈya ndaana tǝnggaɓad ɗi 
ndǝghǝn ɓalɗǝ tǝ yibrha, 
‘A kwasamad ɓeena 
mahan nǝn a thliirha sǝ 
ahu mǝrra.’ Nanǝn 
kee mǝlɗeng 
ngganda ten 
kwadɗi, sǝ 
             sodjaya 
                  nda 

                              sǝ na 
                        ƙǝlaghǝn ha.”



A kwasamad far yiɓǝd Yahudaya, a 
tsar ƙǝrǝt a far ladi Mairamu 
magdaliya tǝ tahad Mairamu 
wii nda ka ƙǝlang 
tenkwadɗa ɗǝ. Kula 
sǝndǝndan sǝ rǝbgha 
hweeɗe fa kaan, 
ƙǝsǝr tǝthlǝnda 
Faara tǝrgha hai a 
               talara, 

kwatǝranggǝn 
ferɗi a man 

patu ɗǝ, tsauka 
a tenggǝn. 



Tǝrǝmngga nafini 
na a ƙǝla ten kwadɗa ha, 
nagha fandan a rǝbrha 
fa, muwa nda hweeɗe 
hai, shiwit kanda 
nǝn in.



Tǝrgha kalangga tǝthlǝndǝ ɗi nishyina 
sǝ, ndǝghǝn, “Ma tǝrǝm ɗun wa 
sǝnɗisǝ nun a kaɗa Yeeso, 
tawang nanda ɗǝ. Mbǝ a 
mbǝɗiya wa, thliiɗa sǝ 
ahu mǝrra, ƙǝla 
ndaanǝn nǝn a 
katǝrarha hai. 
Ɓamaɓa, ɓun na 
               mbǝɗi 

                                                         huna nǝn sahai.” 



Ɗagha nishyini ƙǝkar ma ten kwadɗi, 
tǝrǝm nda kaan amma naa nda lǝlǝgɗa 
tǝ wutsǝfayirha fa, nagha pǝr 
laɓarɗi a kukwasang kanda fa 
pǝrang na tǝthlǝndǝɗi kanda a 
fatsahayighǝn. 



Ɓa Yeeso wal kanda, ndang ˈya nǝn 
kanda. Ɓa nda thlǝmadghǝn ɓa, fǝb 
saryighǝn nda fa, manangganda 
thlǝmnggǝn. 



Tsǝɓaku kyadgha Yeeso fadghǝn a kumkap tal ɗi a 
sayidɗi na nanda a hǝb ǝnnarhami. Tǝrgha 

yananggǝn kanda ƙǝsǝr ka yamid fǝrƙǝkafekkid ndan 
tǝ kakrakkin tendan fǝrang ngwanda ƙǝkafek nafini 

nagha ndǝn a kwasamadɗi thliinǝn sǝ. A kwasamadɗi 
ngwalana Yeeso ndikrha tǝ kanda, tǝrang ngganda 

talara ɗǝ tsauka a yisǝmad Faara. 

Ƙǝsǝr Faara nggǝmɗǝ ƙǝshiirha kaan 
fǝr nǝn Wanggǝn katenggǝn, kala 

niifa fǝrgha ƙǝkafek a ndǝghǝn mbǝ 
tam mǝra wa, amma nǝn a wal 

yibrha mbuwa ngwalarha.



Romaya 3:23 Ƙǝsǝr fiya heu ǝnanda ɗimiyirha, ƙǝɗinda 
ma kutǝryid Faara. 

Romaya 6:23 Ƙǝsǝr ƙǝna ɗimiyirha mǝrra ni, amma fǝrra 
Faara ndǝna yibrha mbuwa ngwalarha hu 

Ƙǝrǝsti Yeeso Chinǝm.

Ibraniyaya 9:27 Ƙǝla na niifa mǝra katǝra tal, 
akwasamadghǝn ƙǝl ngwa kumad Faara, 

Afisaya 2:8,9 Ƙǝsǝr ka nggayid Faara ni wal nun hǝrǝkrha 
hu fǝrƙǝkafek. Yanɗiya mbǝ ka ˈya ǝna nun yi alten nun ni 
wa, fǝrra Faara ni mbǝ ka ǝna taara wa, naɗǝ niifa taala.



Romaya 10:9,10 A pǝr nan tǝ miwa tǝ ndaarha, Yeeso 
ndǝna Chinǝm, tǝ ƙǝm fǝrna ƙǝkafek ahurwa tǝ ndaarha 

thleng Faara sǝ ahu mǝrra, na wal hǝrǝkrha. Ƙǝsǝr tǝ hura 
ni na niifa fǝrƙǝkafek ndǝna tsaurha mǝmǝl a mbed Faara, 

tǝ mee ƙǝm nǝm pǝrghǝn ndǝnǝm wal hǝrǝkrha. 

Yahaya 3:16,17 Ƙǝsǝr Faara nggǝmɗǝ ƙǝshiirha kaan fǝr 
nǝn Wanggǝn katenggǝn, kala niifa fǝrgha ƙǝkafek a 
ndǝghǝn mbǝ tam mǝra wa, amma nǝn a wal yibrha 

mbuwa ngwalarha. Thlǝngga Faara Wanggǝn hu ƙǝshiirha 
ɓa mbǝ a ngwang kumarha nǝn wa, amma a walgha 

ƙǝshiirha hǝrǝkrha a fadghǝn. 



1 Yahaya 5:11-13 Shedawa ɗani ya tǝ ndaarha fǝrang 
Faara yibrha ƙǝm mbuwa ngwalarha, na yiɓǝd 

ɗiya ahur Wanggǝn. Kala niifa natǝ Wanɗi, nǝn tǝ yibrha. 
Amma kala niifa mbuwa tǝ Wan Faara mbǝ yibrha sǝ a 

fadghǝn wa. Kun fa fǝrƙǝkafekkya tǝ Wan Faara, 
chireethleng ni ǝnggini kun hai ya tǝnun sǝndasǝ nuwun tǝ 

yibrha yi pakwanɗǝ. 

